
7
Қабанбай батыр көшесі, 32

Тел.: 41-11-42, 41-11-70. Факс: 41-09-29.
E-mail: alatau_offset@mail.ru, www.alatau.kz@mail.ru

ЗАЊ жєне ЌОFАМ

К¤ЗЌАРАС№ 48 (1103) 9.12.2022

ӨНЕР

ДӘСТҮРЛІ ӘННІҢ МЕРЕЙІН 
ҮСТЕМ ҚЫЛАЙЫҚ

  ҚАЗАҚТЫҢ ҚАЗАҚТЫҒЫН 
ТАНЫТЫП, ХАЛЫҚТЫҢ 
БАР БОЛМЫСЫН АШАТЫН 
ҚҰНДЫЛЫҚТАРЫМЫЗДЫҢ 
БІРІ – ДӘСТҮРЛІ ӘН ӨНЕРІ. ТА-
РИХЫ ТЕРЕҢНЕН БАСТАЛЫП, 
ЗАМАНА СҮЗГІСІНЕН ӨТКЕН, 
ХАЛҚЫМЫЗДЫҢ РУХЫН, 
ТАРИХЫН, МЕЙІРІМІ МЕН 
МАХАББАТЫН ЖЕТКІЗЕТІН 
ДӘСТҮРЛІ ӘН ӨНЕРІ БАБАЛА-
РЫМЫЗДАН ҚАЛҒАН АСЫЛ 
МҰРА. 

Бүгінде қазақтың қанына сіңіп, бірге жа-
сасып келе жатқан халық әндеріне өскелең 
ұрпақтың да қызығушылықтары артқан. 
Олар жастайларынан түрлі музыкалық ас-
паптарды меңгеріп, сол арқылы тұла бойла-
рына ұлттық құндылықтарды сіңіруде. 

Біздің Қанабек Байсеитов атындағы 
саз колледжіне де ән десе жан беретін, 
болашақтарынан зор үміт күттіретін жас-
тар оқуға келеді. «Болам деген баланың 
бетін қақпа, белін бу» демекші, өнер жолын 
таңдап келген әр өренге ән айтумен қатар 
түрлі аспаптарда ойнауды да үйретеміз. 

Колледжімізге әдетте 15 жастан жо-
ғары балалар оқуға түседі. Ал бұл жаста 
адам толығымен жетіліп, дауыс ырғағы 
қалыптасып қоятыны анық. Сол себептен 
де баланы дәстүрлі әнге мүмкіндігінше жас-
тайынан баулыған жөн. Ол үшін өңірлер-
дегі музыка мектептерінен бұрын-соңды 

болмаған дәстүрлі ән сыныптарын ашып, 
балаларға кішкентай кездерінен-ақ  кәсіби 
деңгейде дәріс беру керек. Сонда ғана 
дәстүрлі  ән  бала  бойына  сіңіп, ауа мен 
су тәрізді күнделікті қажеттілікке айнала-                                      
ды. Әншілік дарыны қалыптасқан бала-
ларға колледж, консерваторияларға оқуға 
түсу де, ол жерде білім алу да қиындық ту-
дырмасы анық. Ұстаздарда жасөспірімдер-
дің артикуляциялық дикцияларын, яғни, 
дәстүрлі вокалға дауыстарын қою кезінде 
түрлі кедергілерге ұшырамайтын болады. 
Ал мектеп кезінен музыкалық білімі жоқ 
балаларға дауыс қою кезінде ұстаздарда 
«вокалдық есту құлағының» маңызы өте 
зор. Ауыздан шығып жатқан үннің қан-
шалықты дәл, өз орнын тауып тұрғанын тек 
құлақпен есту арқылы ажыратуға болады. 
Мәселен, дауыс қойғанда бір білімгерге 
қолданылатын әдістемелік жаттығулар 
екіншісіне мүлде жарамай қалуы мүмкін. 
Сондықтан кімге қандай жаттығу жасататы-
нымызды білу үшін алдымен әр баланың 
дауыс тембрын «вокалдық есту құлағы» 
арқылы естіп аламыз. Осылайша бізге 
берілген 45 минут ішінде әр оқушымен 
жеке-жеке жұмыс жасаймыз.

Бүгінде көптеген шәкірттеріміз қанат-
тарын кеңге жая самғап, үлкен-үлкен 
белестерді бағындыруда. Төрт жыл бо-                                                                                    
йы түрлі олимпиада, жарыстарда бақта-
рын сынап, алдыңғы қатарлардан көрініп 
жүрген түлектеріміз көп. Атап айтсақ, Ұлжан  
Бақтиярова мен Айсұлу Ысқақова Астана 
қаласындағы «Шабыт» ұлттық өнер ака-
демиясында білімдерін шыңдауда. Дана 
халқымыз «Шәкіртінің жеңісі – ұстаз еңбе-
гінің жемісі» дейді ғой. Біз шәкірттерімізді 

биіктерден көру үшін өзімізде жан-жақты 
болуымыз керек. Сол үшінде бүгінгі таңда 
біліктілігімді арттыру мақсатында түрлі 
курстарға  барып  жүрмін.  Мәселен,  жа-
қында қатысқан «Жаңа ұстаз» атты пе-
дагогтердің білімін шыңдауға арналған  
курс. Қазіргі таңда заманауи технология-
ларды қолдана алмасаң, барлық өнер, 
біліміңнің жеткіліксіз болатыны анық. Осы 
курс арқылы ұстаздар қауымы болып, цифр-                                                                                                   
лы жүйенің қыр-сырымен таныстық.

Ұстаздықпен қоса дәстүрлі ән өнерінде 
ұмыт қалдырмадым. Елімнің рухани мұ-
расын дәріптеп, әлемге таныту үшін ба-
рымды салып келемін. Бүгінде Үмбетәлі 
атамыздың, Әбдіғали Сариев, Әсімхан 
Қосбасаров сынды тау тұлғалардың шы-
ғармаларын өз орындауымда әнтаспа 
түрінде шығару жоспарда бар. Себебі 
радионың алтын қорында сақтаулы тұр-
ған шығармаларға ән сүйер қауымның 
сұранысы артқан. Сонымен қатар дәстүрлі 
әндерді сағынған көрерменге көктем айла-
рында концерттік бағдарлама да дайын-
даймыз. Түпкі мақсатымыз – Жетісу өңірінің 
дәстүрлі ән өнері жайлы құнды дүниелерді 
халыққа жеткізу. 

Өнердің өресін кеңіткен бабалар үнін 
тыңдауға халық қашанда асық. Замана 
зары, өмір шындығы, ел ерлігі деген ізгі 
қасиеттердің бәрінен сыр шертетін дәстүрлі 
ән өнері қарыштап дамуда. Ол үшін өз үле-
сімізді қосып жатырмыз. Көне заманнан 
бері қалыптасқан бай қазынамызды келер 
ұрпаққа жеткізу бізге артылған абыройлы 
міндет. 

Музыка зерттеушілерінің айтуынша, 
халқымызда 5 мыңнан аса күй, 12 мыңға 

жуық ән бар екен. Дәстүрлі әншілер осы 
ән-күйдің біреуінде ұмыт қалдырмай, халық 
арасында шырқап жүрер болса дәстүрлі 
әннің мерейі үстем болары хақ.                        

Ләззат ЖАНАМАНОВА,
Қ. Байсеитов атындағы

 музыкалық саз колледжі,
 «Жетісу ән-жыр» мектебінің ұстазы. 

ҚР Мәдениет саласының  үздігі.

Әрбір жас өз болашағы үшін білім 
алады. Қай оқу орнында оқимын 
десе де әркімнің өз таңдауы. Бірақ  
көптеген түлектер білімнің қара ша-
ңырағы саналған әл-Фараби атын-
дағы Қазақ ұлттық университетін 
таңдайды десек артық айтқанымыз 
болмас.  Еліміздегі  ең  жетекші  уни-
верситет саналған білім ордасы нағыз 
білімді де, білікті мамандарды даяр-
лайтыны бесенеден белгілі. Оған оқу 
орнының түлектері бүгінде еліміздегі 
түрлі салада табысты еңбек етіп, ел 
экономикасының  дамуына  аз да 
болса өз үлестерін қосып жатқанды-
ғы дәлел бола алады. Бұл ең бірінші 
әрбір адамның білім көкжиегіне жә-
не оқыған білім ордасындағы  нағыз 
білімді, өз ісінің білікті мамандары-
ның еңбегіне тікелей байланысты. 

Қазіргі таңда Әл-Фараби атын-
дағы Қазақ ұлттық университеті қа-                              
зақтың жетекші классикалық уни-
верситеті мәртебесіне ие болып 
отыр. Бүгінгі күні елдегі білім мен 
ғылымның ірі орталығы санала-
тын университет инновациялық да-                                                  
мудың көшбасшысына айналды. 
Қарашаңырақ орталық Азия мем-
лекеттерінің жоғары оқу орын-
дарының  арасында алғашқы болып 

ОҚУ ОРНЫ

ҚАСИЕТТІ  ҚАРА  ШАҢЫРАҚ
    Білімдінің  күні   жарық. Бұл дәлелдеуді  қажет етпейтін шындық. 

Расымен де білім адамды  кемел  келешек,  жарқын болашақ  қол 
бұлғап шақырады. Ал осы жарқын да кемел болашақтың иесі 
әрине, жастар. Елдің ертеңі де жастардың қолында. Қысқасы, 
оларға артылған сенім мен жауапкершілік жүгі тым ауыр. 

Еуропалық білім кеңістігіне кіргендігін 
мақтанышпен айта аламыз. Сондықтан 
да еліміздегі алдыңғы қатарлы универ-
ситетте білім алып, ғылым жолында өз 
дара жолын қалыптастыру – кез келген 
жас үшін ең үлкен бақыт екені айдан анық.

Университеттің 14 факультетінде бе-
делді ғылыми мектептер шоғырланған. 
180 мамандық бойынша мықты кадр 
дайындайды. Соның ішінде Шығыстану 
факультетін ерекше атап өткеніміз жөн. 
Жалпы факультетте арабтану, түрколо-
гия және корейтану ғылыми зерттеу 
орталықтары, үндітану, қытайтану, иран-
тану, жапонтану ресурстық-ақпараттық 
орталықтары жұмыс істейді. Факультетте 
8 шығыс тілі оқытылады. Атап айтсақ,  
араб, парсы, қытай, корей, түрік, жапон, 
хинди және урду, ағылшын және француз 
тілдері оқытылады. Көзі ашық, көкірегі  ояу, 
білімге құштар талай  шәкірт осы кафе-
драда білім алып, елімізді шетелге таны-
тып жүр. Сондай білімгерлер Қытай-тану 
кафедрасында да жақсы нәтиже көрсетіп 
келеді. Кафедраның ғылыми-зерттеу 
жұмыстары Қиыр Шығыс елдері, оның 
ішінде Қытай мемлекеттерінің тілі мен 
әдебиеті, тарихы, мәдениеті, экономика-
сы, саясаты және Қазақстан республика-
сымен арадағы байланыс мәселелеріне 
бағытталған. Біздің кафедра студент-                           

тері әртүрлі деңгейдегі ғылыми-
шығармашылық конференцияларға жиі 
қатысады. Олардың ізденістерін жетілді-
ру үшін барлық мүмкіндік те, жағдай да то-
лығымен жасалған. Соның нәтижесінде 
білімгерлер  республика, Орта Азия және 
ТМД мемлекеттері деңгейінде өткізіле-
тін әртүрлі тілдік олимпиядаларға және 
шығыстанушылардың конференциясына 
қатысып жүр. 

Керімбаев Ержан Әбдірайымұлы мең-
герушілік ететін Қытайтану кафедрасын-
да оқытушы-профессорлық құрам 33 
адамды құрайды. Ғылым докторы, про-
фессор, ғылым кандидаты, доцент,  фи-
лософия докторы (PhD), аға оқытушылар 
өте жақсы нәтиже көрсетіп, тынымсыз 
қызмет етуде. Студенттерге жан-жақты 
әрі сапалы білім беру үшін оқытушылар 
өз мамандықтары бойынша білімдерін 
жетілдіру мақсатында шетелден білім 
алып отырады. Сонымен қатар кафедра-
да жыл сайын Қытай халық республика-
сынан келген жоғары деңгейдегі білікті 
мамандар дәріс береді. Бұл Қытайтану 
кафедрасының білімгерлері үшін жа-
салған үлкен олжа екені айтпасақ та 
түсінікті. 

Кафедрамыз Қытай халық рес-
публикасының алдыңғы қатарлы универ-
ситеттерімен тығыз байланыс орнатқан. 
Атап айтсақ, Пекин университеті, Пе-
кин тілдер университеті, Ланьчжоу 
университеті, Шыңжаң педагогикалық 
университеті. Мұндай байланыс біздің 
жастардың жан-жақты білім  алулары-
на  зор  ықпалын  тигізеді. Университет 
тарапынан кафедраның оқытушылары, 

студенттері, магистранттары мен док-
торанттары Қытайдың жоғарғы оқу 
орындарында ғылыми және тілдік 
тағылымдамалардан жыл сайын өтіп 
тұрады. 

Кафедрада  «шығыстану»,  «ше-
тел филологиясы», «аударма ісі»  ма-
мандықтары бойынша бакалавриат 
студенттер, магистранттар мен PhD 
докторант білім алады. Сапалы білім 
беру жолында қызмет етіп жүрген 
профессорлық-оқытушылар құрамы он-
даған оқулық,  хрестоматиялар, моно-
графиялар,  сөздіктер мен жүздеген 
ғылыми мақала жарыққа шығарды. 
Білім жолында жасалған әрбір еңбекті 
студенттер міндетті түрде оқып, өз 
қажеттеріне жаратып келеді. 

ХХІ ғасыр – білім мен ғылым 
ғасыры. Бой емес, ой жарыстыра-
тын заманда еліміздің дамуына үлес 
қосатын маманның білімді болуы аса 
маңызды. Мәселен, қытайтану ка-
федрасын бітірушілер қазіргі таңда 
еліміздің түрлі оқу орындарында, ғы-
лыми-зерттеу ұйымдарында, сыртқы 
істер министрлігінде, түрлі мемлекеттік 
қызметтерде, шетелдік компанияларда 
табысты қызмет атқаруда. Оған біздің 
оқу орнының  оқытушыларының  сіңір-
ген  еңбегі зор. Қалай десек те, білікті 
мамандар еліміздің  ең асыл қазынасы. 

Адина НАЗАРОВА,
4 курс студенті.

Гүлмира ҚАТБАЕВА,
Қытайтану кафедрасының 

аға оқытушысы.


